
Inngangur
Leiðbeiningar um námsumhverfi leikskóla margbreytileikans og skráningartæki voru þróaðar sem hluti af verkefninu Menntun ungra barna án aðgreiningar (IECE), sem var stýrt af Evrópumiðstöð um nám án aðgreiningar og sérþarfir á árunum 2015 til 2017 (www.european-agency.org/agency-projects/inclusive-early-childhood-education). Markmið verkefnisins var að koma auga á og greina aðaleinkenni gæðamenntunar í leikskóla margbreytileikans. Í þeim tilgangi voru spurningar hannaðar sem leikskólakennarar og annað starfsfólk getur nýtt til ígrundunar á námsumhverfi leikskóla margbreytileikans með áherslu á félagslega, náms-og efnislega þætti umhverfisins.
Leikskóli margbreytileikans – þátttaka og virkni
Með þátttöku í leikskólastarfi læra öll börn og taka framförum í námsumhverfi sem hannað er til að örva þroska þeirra og færni. Í leiðbeiningunum er lögð áhersla á að leikskólinn sinni margbreytilegum barnahópum. Þar eru öll börn hvött til þátttöku og virkni.
Virkni á við um þátttöku í daglegu starfi leikskólans sem er það kjarni í starfsemi leikskóla margbreytileikans. Virk þátttaka er nátengd námi og samskiptum barnsins í félagslegu og efnislegu umhverfi. Dæmi um virkni er þegar:
· börn leika sér saman og skiptast á;
· barnahópurinn tekur fullan þátt í söng með kennaranum;
· barn er niðursokkið í að skoða myndabók;
· börn taka virkan þátt í leik.
Dæmi um þætti í námsumhverfinu sem stuðla að virkri þátttöku eru rými sem eru laus við líkamlegar hindranir í samskiptum, og að t.d. húsgögn og búnaður séu hentug fyrir öll börn.
Einkenni leikskóla margbreytileikans eru heildrænar aðgerðir og stuðningur við hæfi sem gerir öllum börnum kleift að taka virkan þátt í leik og námi með jafningjum sínum í daglegu starfi leikskólans.
Tilgangur þessara leiðbeininga er að skoða námsumhverfi leikskólans með margbreytilegan barnahóp í huga. Þær byggja á vistkerfiskenningum, þar sem lögð er áhersla á að öll börn tilheyri í leikskólanum, séu í virkum samskiptum, að fjölskyldur barna taki þátt og að samfélagið styðji við starfsemi leikskólans. Leikskólakennarar og annað starfsfólk gegna lykilhlutverki í að styðja við nám barna og þroska.
Þróun leiðbeininga og skráningartækis
Í þessum leiðbeiningum er lögð áhersla á að leikskólakennarar og annað starfsfólk skoði og ígrundi námsumhverfi leikskólans. Það á sérstaklega við um hvernig umhverfið auðveldar öllum börnum að taka virkan þátt í daglegu starfi leikskólans. Leiðbeiningarnar innihalda átta þætti sem eiga að stuðla að þátttöku allra barna í leikskóla margbreytileikans:
1. Almennt jákvætt andrúmsloft
2. Félagslegt umhverfi margbreytileikans
3. Barnmiðuð nálgun
4. Barnvænt námsumhverfi
5. Leikefni fyrir öll börn
6. Tækifæri til samskipta
7. Kennslu- og námsumhverfi margbreytileikans
8. Fjölskylduvænt umhverfi.
Þessar leiðbeiningar voru upphaflega hannaðar sem skráningartæki fyrir rannsakendur á meðan á IECE- verkefninu stóð. Það átti að gefa heildarmynd af leikskóla sem kemur til móts við margbreytilegan barnahóp með áherslu á virka þátttöku allra barna.
Skráningartækið var hannað út frá ýmsum matslistum sem stuðst var við í IECE-verkefninu (sjá Ritaskrá). Því var ætlað að nýtast í vettvangsathugunum á völdum leikskólum í átta evrópulöndum sem heimsóttir voru og var ætlað að svara lykilspurningum IECE-verkefnisins: „Hver eru aðaleinkenni námsumhverfis ungra barna í leikskóla margbreytileikans?“
Þegar skráningartækið hafði verið notað á meðan á heimsóknunum stóð, ályktaði IECE-teymið að það myndi vera gagnlegt sem leiðbeiningar í að móta námsumhverfi fyrir leikskóla margbreytileikans. Þróun á leiðbeiningunum fól í sér þriggja þrepa sannprófunarferli:
1. Fyrst var hópur sérfræðinga, sem samanstóð af 25 evrópskum sérfræðingum á þessu sviði, fenginn til að nota og ræða skráningartækið á meðan á síðustu heimsókninni stóð. Sérfræðingarnir voru beðnir að meta hvern lið í tengslum við notkun þess. Sérfræðingarnir áttu langar umræður um hvernig hægt væri að aðlaga skráningartækið að leiðbeiningunum. Endurgjöf þeirra var felld inn í endanlegu útgáfuna.
2. Annað skrefið var að nota rýnihópa til að sannprófa leiðbeiningarnar. Þetta var gert af rannsakendum og háskólanemum í framhaldsnámi í þremur evrópskum háskólum. Þátttakendurnir voru beðnir um að gefa leiðbeiningunum einkunn á undan viðtali við rýnihópinn, og hafa í huga reynslu sína af skóla margbreytileikans og einnig að nota sniðmátið fyrir aðlögun á leiðbeiningunum. Eftir viðtalið við rýnihópinn var framkvæmd efnisgreining, sem undirstrikaði mikilvægustu þættina.
3. Þriðja skrefið var að taka viðtöl til að kanna að hve miklu leyti sérfræðingar, stjórnendur leikskóla, foreldrar og fræðimenn álíta leiðbeiningarnar nýtast. Tekin voru einstaklingsviðtöl og spurðu hvort hægt væri að aðlaga leiðbeiningarnar að viðkomandi landi og hvort þær gætu nýst leikskólum í starfi sínu. Í kjölfar sannprófunarferlisins voru leiðbeiningarnar endurskoðað nánar áður en þær voru gefnar út.
Spurningar til ígrundunar
Spurningarnar í skráningartækinu eru hugsaðar til að gefa mynd af námsumhverfi leikskóla margbreytileikans, með áherslu á félagslega, náms- og efnislega þætti umhverfisins. Skráningartækið á að vera sveigjanlegt í notkun, í samræmi við þarfir hvers leikskóla. Leikskólakennarar og annað starfsfólk getur ákveðið að leggja áherslu á alla þætti eða aðeins suma þeirra og getur einnig bætt við sínum eigin spurningum. Skráningartækið getur þannig nýst sérfræðingum, stjórnendum og starfsfólki, foreldrum og börnum sem leiðarvísir fyrir umbætur og áframhaldandi faglega starfsþróun.
Hægt er að nota skráningartækið í ýmsum tilgangi. Til dæmis til:
· að gefa mynd af stöðu leikskólans sem leikskóla margbreytileikans;
· að þjóna sem grunnur að umræðum um námsumhverfi leikskóla margbreytileikans;
· til að lýsa, móta og forgangsraða leiksvæðum sem þarfnast umbóta.
Notkun skráningartækisins:
· Byrjaðu á því að setja fram markmið með notkuninni:
· Hverju viltu áorka með því að nota leiðbeiningarnar?
· Hvert er markmið deildarinnar/leikskólans?
· Hverjir munu taka þátt?
· Kynntu þér þættina og spurningarnar og veldu þá þætti sem þú vilt leggja áherslu á.
· Ákveddu hvernig á að vinna með spurningarnar.
· Lestu og íhugaðu hverja spurningu og skrifaðu niður vangaveltur þínar.
· Skráðu athugasemdir og dæmi um aðstæður eða starfsemi sem sýna og undirstrika vangaveltur þínar.
· Samkvæmt vangaveltum þínum skaltu auðkenna breytingar sem þú telur að gætu aukið aðgengi allra barna að deildinni/leikskólanum.
· Settu markmið fyrir breytingunum – hverjar verða aðstæðurnar þegar markmiðunum er náð?
Ígrundun og umræður um námsumhverfi skóla margbreytileikans
	Spurningar
	Svör þín

	Heiti deildar:
	

	Dagsetning:
	

	Þátttakandi(endur):
	

	Áður en spurningarnar eru ræddar á deildinni …
Hugsaðu – hver er tilgangur umræðunnar?
	

	Eftir umræðurnar …
Ákveddu hverju eigi að breyta:
	

	Forgangsmál:
	


1. Almennt jákvætt andrúmsloft
	Spurningar
	Svör þín

	1.1. Finnst öllum börnum og fjölskyldum þeirra þau vera velkomin?
	

	1.2. Á hvaða hátt er deildin samheldin, þægilegur og aðlaðandi staður fyrir börn og starfsfólk?

	

	1.3. Hvernig stuðla stjórnendur deildarinnar að leikskóla margbreytileikans og samvinnumenningu?
	

	1.4. Hvernig endurspeglar og metur deildin fjölbreytileika samfélagsins á staðnum?
	

	1.5. Hvernig er börnum gert kleift að finnast þau eiga heima í jafningjahópnum?
	

	1.6. Telur þú að einhverju barni kunni að finnast það skilið útundan?
	

	1.7. Hverju myndir þú vilja breyta?
	


2. Félagslegt umhverfi margbreytileikans
	Spurningar
	Svör þín

	2.1. Kemur starfsfólk á persónulegu sambandi við hvert einasta barn?
	

	2.2. Hvernig eru samskipti og leikur jafningja gerð auðveld fyrir öll börn?
	

	2.3. Hvernig er öllum börnum gert kleift að taka þátt í hópastarfi?
	

	2.4. Hvernig eru börn hvött til að virða margbreytileika í jafningjahópnum?
	

	2.5. Hvernig hvetur þú börn til að þroska með sér jákvæða hegðun?
	

	2.6. Hvernig er börnum gert kleift að leysa úr ágreiningi?
	

	2.7. Hverju myndir þú vilja breyta?
	


3. Barnmiðuð nálgun
	Spurningar
	Svör þín

	3.1. Byggir námið á áhugamálum og vali barnanna?
	

	3.2. Ertu móttækileg(ur) fyrir röddum og spurningum allra barna?
	

	3.3. Eru öll börn höfð með í ákvörðunum sem eru þeim mikilvægar?
	

	3.4. Er tilfærsla á milli leiksvæða gerð auðveld fyrir öll börn?
	

	3.5. Er persónulegur stuðningur við nám (mannlegur og önnur úrræði) tiltækur fyrir börnin þegar þörf er á honum?
	

	3.6. Hafa kennarar aðgang að viðbótar- og/eða ytri stuðningi þegar þörf er á honum?
	

	3.7. Hverju myndir þú vilja breyta?
	


4. Barnvænt námsumhverfi
	Spurningar
	Svör þín

	4.1. Er umhverfið (innan- og utandyra) aðgengilegt fyrir öll börn?
	

	4.2. Er öllum börnum gert kleift að taka þátt?
	

	4.3. Að hvaða marki er deildin öruggt og heilsusamlegt fyrir börnin?
	

	4.4. Eru húsgögn og búnaður hentugur fyrir öll börn?
	

	4.5. Hvernig býrð þú til tækifæri fyrir öll börn til að taka þátt í starfsemi fyrir utan deildina/leikskólann (t.d. dagsferðum, heimsóknum, íþróttaatburðum, o.s.frv.)?
	

	4.6. Hverju myndir þú vilja breyta?
	


5. Leikefni fyrir öll börn
	Spurningar
	Svör þín

	5.1. Eru leikföng og leikefni áhugaverð, aðgengileg og aðlaðandi fyrir öll börn?
	

	5.2. Eru leikföng og leikefni notuð til að efla eigið frumkvæði, sjálfstæði, könnun og sköpunargáfu barna?
	

	5.3. Er leikefni notað til að stuðla að samskiptum, tungumáli, læsi, stærðfræði og raunvísindum?
	

	5.4. Notar þú aðlagað leikefni til að auðvelda leik og nám fyrir öll börn?
	

	5.5. Endurspegla leikföng og efni menningarlegan fjölbreytileika?
	

	5.6. Hvetur þú börn til að leika og deila leikföngum og leikefni með jafningjum?
	

	5.7. Hverju myndir þú vilja breyta?
	


6. Tækifæri til samskipta
	Spurningar
	Svör þín

	6.1. Gerir deildin öllum börnum kleift að hafa samskipti og nota tungumál?
	

	6.2. Að hvaða marki leggur námið áherslu á tungumál og röksemdafærslur barna?
	

	6.3. Er öllum börnum gert kleift að deila hugmyndum, tilfinningum og áhyggjum í samtölum við jafningja?
	

	6.4. Hvernig gerir þú börnum með annað móðurmál kleift að tjá sig og vera skilin af jafningjum og starfsfólki?
	

	6.5. Notar þú ýmsar leiðir til að auðvelda samskipti fyrir öll börn (t.d. myndir, rittákn, táknmál, punktaletur og aðra tækni)?
	

	6.6. Hverju myndir þú vilja breyta?
	


7. Kennslu- og námsumhverfi margbreytileikans
	Spurningar
	Svör þín

	7.1. Taka öll börnin þátt í daglegu starfi/námi?
	

	7.2. Hefur deildin háar væntingar til allra barna?
	

	7.3. Hvernig veitir þú viðurkenningu fyrir viðleitni og árangur allra barna?
	

	7.4. Hvernig nýtir þú þér fjölbreytileika og einstaklingsbundinn styrk barna og úrræði í námi?
	

	7.5. Hvernig skoðar þú og hefur eftirlit með þátttöku barna, náms- og stuðningsþörfum þeirra?
	

	7.6. Fær starfsfólk tækifæri til áframhaldandi faglegrar starfsþróunar í leikskóla margbreytileikans?
	

	7.7. Hverju myndir þú vilja breyta?
	


8. Fjölskylduvænt
 umhverfi
	Spurningar
	Svör þín

	8.1. Finnst foreldrum þeir vera velkomnir og er þeim boðið að taka þátt í starfsemi deildarinnar?
	

	8.2. Hvernig er stuðlað að trúnaðartrausti milli starfsfólks og fjölskyldna?
	

	8.3. Eru foreldrar vel upplýstir um daglega starfsemi?
	

	8.4. Hvernig taka foreldrar þátt í ákvarðanatöku um náms-, þroska- og stuðningsþarfir barns síns?
	

	8.5. Hvernig taka foreldrar þátt í skipulagningu, framkvæmd og eftirliti með þátttöku og námi barna sinna?
	

	8.6. Hverju myndir þú vilja breyta?

� Í tækinu vísar hugtakið „starfsfólk“ til allra einstaklinga sem vinna í námsumhverfinu.


� „Fjölskylda“ vísar yfirleitt til foreldra/forráðamanna, en getur einnig þýtt annað fólk nákomið barninu í daglegu lífi þess.

